
Opinjoni tal-Kumitat Ewropew tar-Regjuni — Strategija tal-Avjazzjoni

(2017/C 088/14)

Relatur: Ulrika Carlefall Landergren (SE[ALDE), Membru tal-Kunsill Municipali ta’
Kungsbacka

Dokumenti ta’ referenza: Komunikazzjoni dwar “Strategija tal-Avjazzjoni ghall-Ewropa”

COM(2015) 598 final;

Staff Working Document accompanying the Communication “An Aviation
Strategy for Europe”

SWD(2015) 261 final (mhux disponibbli bil-Malti);

Proposta ghal Regolament dwar regoli komuni fil-qasam tal-avjazzjoni civili
u li jistabbilixxi Agenzija tas-Sikurezza tal-Avjazzjoni tal-Unjoni Ewropea, u li
jhassar ir-Regolament (KE) Nru 216/2008 tal-Parlament Ewropew u tal-Kunsill

COM(2015) 613 final

RAKKOMANDAZZJONIIET TA’ POLITIKA
IL-KUMITAT EWROPEW TAR-REGJUNI

1.  jagbel mal-Kummissjoni dwar l-importanza tas-settur tal-avjazzjoni ghat-tkabbir ekonomiku, l-impjiegi, il-kummerc¢
u l-mobilita fi hdan u barra I-UE. Is-settur tal-avjazzjoni fih innifsu huwa attivita ekonomika sostanzjali li tohloq bosta
impjiegi;

2. barra minn hekk, jixtieq jenfasizza s-sinifikat soc¢jali tas-settur tal-avjazzjoni u l-importanza kbira tieghu ghall-
koezjoni territorjali, mhux l-anqas minhabba l-access li jista’ jaghti lir-regjuni periferici u dawk skarsament popolati,
fosthom dawk insulari u ultraperiferici, ghal swieq komuni akbar u ghal skambju kulturali. Il-Kumitat tar-Regjuni huwa tal-
fehma li settur Ewropew tal-avjazzjoni kompetittiv u sostenibbli huwa essenzjali ghall-izvilupp fil-livell lokali u regjonali;

3. fid-dawl tat-tibdil strutturali li sehh dan l-ahhar fis-suq internazzjonali tal-avjazzjoni, l-istess bhall-Kummissjoni,
josserva l-htiega ta’ strategija komuni fil-qasam tal-avjazzjoni, u jappoggja l-ghan tal-istrategija, jigifieri li tappoggja I-
mobilita tac-¢ittadini tal-UE, issahhah il-kompetittivita u tikseb is-sostenibbilta ekologika kif ukoll ekonomika u so¢jali fil-
katina kollha tal-valur fis-settur tal-avjazzjoni fI-UE;

4. jenfasizza li l-awtoritajiet lokali u regjonali ghandhom rwol kru¢jali x’jaqdu b’rabta mal-izvilupp tal-ajruporti u tal-
avjazzjoni, permezz tar-responsabbiltajiet taghhom marbutin mal-kwalita ta’ hajjet i¢c-¢ittadini, l-ambjent u l-gestjoni tat-
territorju. L-izvilupp sostenibbli kontinwu tal-avjazzjoni fl-Ewropa, b'uzu iktar effettiv u Zieda fil-kapacita tal-ajruporti,
jitlob kooperazzjoni miftuha, trasparenti u bbazata fuq il-fiducja bejn l-awtoritajiet lokali u regjonali u r-rapprezentanti tas-
settur tal-aviazzjoni u tal-ajruporti fil-qafas tal-gestjoni tat-territorju. Dan huwa prerekwizit biex tinkiseb l-accettazzjoni li
hija mehtiega ghat-tishih tal-kompetittivita u jigi zgurat li s-settur Ewropew tal-avjazzjoni jkun fuq quddiem nett;

5. jiddispjacih hafna, fdan il-kuntest, ghall-fatt li ma ssir l-ebda referenza ghal-livell lokali u regjonali u l-awtoritajiet
rispettivi meta tigi deskritta I-htiega ghal sforz kongunt u kooperazzjoni; Bl-istess mod, m’hemm l-ebda referenza ghall-
perspettiva ta’ territorju u ta’ spazju u ma tinghata l-ebda attenzjoni lill-impatt ambjentali fil-livell lokali u regjonali, li huma
prerekwiziti ghall-izvilupp fit-tul tas-settur tal-avjazzjoni. Ir-rapprezentanti tas-settur tal-avjazzjoni huma konxji ta’ dan,
izda dan mhuwiex rifless fl-istrategija;

L-izvilupp tas-suq tal-avjazzjoni

6.  huwa tal-fehma li l-liberalizzazzjoni tas-suq Ewropew tal-avjazzjoni fdawn l-ahhar 20 sena kienet ta’ beneficcju ghar-
regjuni u ghall-pubbliku, u jappoggja l-mizuri proposti ghall-izvilupp tas-suq tal-avjazzjoni, inkluzi n-negozjati dwar ftehim
komprensiv dwar l-avjazzjoni fil-livell tal-UE ma’ ghadd ta’ pajjizi u regjuni, kif ukoll negozjati dwar ir-regoli tal-
kompetizzjoni, mizuri li jistghu jikkontribwixxu ghat-tkomplija tal-liberalizzazzjoni tal-avjazzjoni u jiggarantixxu
kundizzjonijiet ekwi ghall-kompetizzjoni gusta fi hdan is-settur tal-avjazzjoni. Il-ftehimiet komprensivi dwar l-avjazzjoni
li ged jigu nnegozjati ghandhom jirrispettaw il-konvenzjonijiet fundamentali tal-ILO;

7. filwaqt li jinnota I-impatt tal-liberalizzazzjoni fuq is-settur tal-avjazzjoni tal-UE, ifakkar ukoll fl-isfidi godda ewlenin li
jiffaccja, jigifieri l-htiega li: jigi promoss zvilupp territorjali bilang¢jat, li jigi zgurat li impjiegi ezistenti u dawk godda
jikkonformaw mal-istandards Ewropej, u li jigu applikati r-regoli dwar I-ghajnuna mill-Istat;

Nuqqas ta’ kapacita fl-arja u fis-suq?

8.  jinnota li mil-lat tal-kapacita fl-ajru, l-istampa li tohrog mid-djalogu mal-operaturi tas-suq hija li mhemmx verament
nuqqas ta’ kapacita fl-ajru u li I-medja tad-dewmien hija moderata hafna. Izda hemm potenzjal sinifikanti biex jittejbu I-
efficjenza u l-prestazzjoni ambjentali u jitnaqqsu l-ispejjez permezz tal-implimentazzjoni tal-Ajru Uniku Ewropew u r-
rizultati tal-progett SESAR, anke permezz ta’ standards komuni li jistghu jikkontribwixxu ghall-ftuh tas-suq tas-servizzi tal-
gestjoni tat-traffiku tal-ajru. Sistema effettiva u integrata tajjeb ta’ gestjoni tat-traffiku tal-ajru hija ta’ benefi¢¢ju ghar-regjuni
u l-interessi taghhom, spe¢jalment fir-regjuni periferici b’ajruporti zghar. Il-gestjoni tat-traffiku tal-ajru mill-boghod hija
ezempju ta’ teknologija li tista’ ttejjeb it-thaddim effi¢jenti ta’ ajruporti regjonali zghar;

9.  jappoggja l-proposta biex jigi zviluppat ippjanar strategiku ghall-gestjoni tal-kapacita tal-ajruporti fil-livell tal-UE
f'sitwazzjoni ta’ nuqqas ta’ ¢ertu numru ta’ ajruporti magguri, u billi hafna ajruporti mhumiex uzati bizzejjed. Peress li
hemm kapacita zejda b'mod generali, huwa importanti li jigi zgurat uzu effi¢jenti tal-infrastruttura ezistenti, li jkollu impatt
ovvju fuq l-ambjent. Jenfasizza li tali ppjanar fil-livell nazzjonali u regjonali ghandu jkollu dimensjoni territorjali. Wahda
mill-kwistjonijiet ewlenin hija kif jista’ jsir [-ahjar uzu tal-kapacita tal-ajruporti. L-istrategija tenfasizza d-differenzi mil-lat
tal-konnettivita bejn ir-regjuni differenti u li mhux dejjem jistghu jigu spjegati minn differenzi mil-lat tac-cirkustanzi u d-
domanda jew il-kundizzjonijiet tal-provvista. Dawn id-differenzi jwasslu ghal zvantaggi kompetittivi sostanzjali ghal certi
regjuni u sfruttament izjed dghajjef u inugwali tal-potenzjal kumplessiv u jippregudikaw ukoll il-koezjoni territorjali. Il-punt
tat-tluq ghandu jkun livell ragonevoli ta’ konnettivita regjonali ghar-regjuni Ewropej kollha filwaqt 1i tigi evitata d-
duplikazzjoni ta’ ajruporti mhux profittabbli, kif ukoll id-distorsjoni tal-kompetizzjoni fkazijiet fejn jezistu l-kundizzjonijiet
ghal suq li jiffunzjona;

10.  jilga’ b'sodisfazzjon il-fatt li -Kummissjoni ser tkompli tahdem mal-osservatorju dwar l-ajruporti biex tissorvelja t-
tendenzi fl-Ewropa, kemm fi hdan kif ukoll barra I-UE, u tidentifika n-nuqqasijiet u l-mizuri adatti li ghandhom jittiehdu.
Analizi koordinata u kostanti tal-konnettivita tar-regjuni rigward id-domanda prevista li tindika liema huma r-regjuni li
mhumiex konnessi b'mod tajjeb u taghti wkoll informazzjoni dwar il-kapacita tal-ajruporti ghandha tkun bazi siewja ghall-
ippjanar tal-uzu u l-izvilupp tal-kapacita tal-ajruporti. Permezz ta’ mizuri tal-ippjanar biex tittejjeb l-accessibilita u tigi estiza
z-zona tal-ilhuq tal-ajruporti (catchment area), tista’ tigi affettwata l-attrazzjoni tal-ajruporti li ma jkunux konnessi dagshekk
tajjeb. II-Kumitat tar-Regjuni jemmen li huwa essenzjali li tali ppjanar jikkunsidra kemm it-traffiku tal-passiggieri kif kollu
tal-merkanzija u jissejjes fuq perspettiva intermodali, u jehtieg li jikkunsidra wkoll l-impatt ekonomiku, so¢jali u ambjentali;

11.  josserva li fl-istrategija l-Kummissjoni tistieden lill-Kunsill u lill-Parlament Ewropew jadottaw mill-izjed fis il-
proposta ghal revizjoni tar-Regolament dwar is-Slots, li [-Kummissjoni ressqet f1-2011. II-Kumitat tar-Regjuni huwa tal-
fehma li I-konnettivita regjonali ghandha tinghata prijorita akbar milli dik prevista meta tressqet il-proposta ghal revizjoni
tar-Regolament dwar is-Slots, u jemmen ukoll li li ghandha tigi abbozzata mill-gdid sabiex tikkunsidra ahjar il-
prijoritizzazzjoni tal-konnettivita regjonali;

Trasport ta’ merkanzija bl-ajru

12.  josserva li -merkanzija hija parti importanti tas-settur tal-avjazzjoni, izda l-istrategija tal-avjazzjoni ma tqisx dan. It-
trasport tal-merkanzija bl-ajru huwa parti essenzjali tal-attivitajiet tat-trasport tal-merkanzija u I-logistika li jaffettwaw I-
opportunitajiet ta’ zvilupp tar-regjuni, b'mod partikolari dawk ultraperiferi¢i, u huwa kwistjoni rilevanti ftermini ta’
gestjoni regjonali. Huwa importanti li t-trasport bl-ajru tal-merkanzija jigi kkunsidrat fl-ippjanar b’perspettiva logistika
intermodali. Il-Kumitat tar-Regjuni huwa tal-fehma li strategija koerenti dwar l-avjazzjoni fl-UE ghandha tikkunsidra t-
trasport tal-merkanzija bl-ajru fir-rigward tal-kapacita tal-ajruporti, l-intermodalitd u n-netwerk tal-logistika, izda wkoll il-
problemi specifici tat-tniggis akustiku li jista’ jikkawza t-traffiku ta’ tard filghaxija, billejl u filghodu kmieni;

Konnettivita

13.  josserva li l-kundizzjonijiet ta’ zvilupp ta’ regjun kwalunkwe jiddependu bil-bosta mill-kwalita tal-konnettivita
internazzjonali tieghu. Minn perspettiva regjonali, konnettivita tajba hija l-vantagg principali li s-settur tal-avjazzjoni huwa
mistenni jipprovdi. Il-Kumitat tar-Regjuni ghalhekk jemmen li huwa interess legittimu li r-regjuni jkunu jistghu
jikkontribwixxu ghat-tishih u l-izvilupp tal-konnettivita taghhom permezz tal-izvilupp tar-rotot. Fil-kaz tal-ajruporti
ultraperiferici, din il-konnettivita bl-ajru hija necessita minhabba s-sitwazzjoni geografika taghhom u minhabba l-fatt i ma
jezistux mezzi ta’ trasport alternattivi. Dan jista’ jkun incentiv ghall-istabbiliment ta’ destinazzjonijiet godda bl-ajru diretti
u ghall-kummerdjalizzazzjoni taghhom. Hemm bzonn tat-trasparenza biex ma jkunx hemm distorsjoni tal-kompetizzjoni

u telf tal-kredibbilta;

14.  fl-istess hin jixtieq jenfasizza li hija s-sistema integrata tat-trasport intermodali li taghti lir-regjuni l-konnettivita
taghhom. It-trasport bl-ajru huwa krucjali ghall-konnessjonijiet ta’ distanza twila u l-konnettivita bl-ajru kontinentali
u interkontinentali, izda I-livell ta’ koordinazzjoni tieghu ma’ mezzi ohra tat-trasport fi hdan sistema ta’ trasport koerenti
huwa essenzjali ghall-vjaggi minn bieb sa bieb u I-benefic¢ji so¢jali. Fdan il-kuntest, ghandhom jigu kkunsidrati wkoll il-
bzonnijiet ta’ dawk li jahdmu fl-ajruporti jew fil-vicin li jkollhom access ghat-trasport pubbliku li jkun adattat ghal dawk li
jivvjaggaw biex jahdmu barra mill-hinijiet normali tax-xoghol;

It-tariffi tal-ajruporti bhala strumenti ta’ kontroll

15.  jenfasizza l-importanza tat-trasparenza u d-djalogu bejn l-ajruporti u t-trasportaturi bl-ajru meta jigu ffissati t-tariffi
tal-ajruporti. Il-Kumitat tar-Regjuni jixtieq li fl-istrategija tal-avjazzjoni tal-UE jara wkoll stedina biex tintuza b’'mod
ikkoordinat l-ghazla li t-tariffi tal-ajruporti jintrabtu mal-harsien ambjentali fir-rigward tat-tniggis akustiku u I-kwalita tal-
arja. L-uzu mifrux u kkoordinat tat-tariffi tal-ajruporti relatati mal-ambjent ghandu jkollu impatt influwenti sinifikanti
u jista’ jkun in¢entiv wiehed fost diversi li, flimkien mal-istrumenti ekonomici biex itaffu I-konsum tal-fjuwil u l-impatt fuq
il-klima, jistghu jwasslu ghal tigdid aktar mghaggel tal-flotta tal-ingenji tal-ajru, li huwa essenzjali ghal finijiet klimatici
u ambjentali. [I-Kumitat tar-Regjuni jixtieq ukoll li l-istrategija tikkunsidra b’'mod generali l-kwistjoni tal-incentivi biex
jithaffef il-pass tat-tigdid tal-flotta tal-ajruplani bil-ghan li jitnaggsu l-impatti ambjentali u klimatici;

Sostenn ghar-regjuni b'nuqqas ta’ konnessjonijiet

16.  jiddispjacih ghall-fatt li, fl-istrategija, il-Kummissjoni ma identifikatx ir-rwol u limportanza tal-ajruporti regjonali
ghall-izvilupp tal-avjazzjoni. L-approcc bilangjat li I-Kummissjoni bihsiebha tiehu abbazi tal-Linji gwida dwar l-ghajnuna
mill-Istat ghall-ajruporti u lHinji tal-ajru (GU C 99, 4.4.2014, p. 3) ghandu jqis l-izvilupp regjonali u l-konnettivita tar-
regjuni Ewropej kollha, b'mod partikolari fiz-zoni skarsament popolati, periferici u dawk ultraperiferici fejn ikun hemm
riskju car li s-suq ma jissodisfax il-htigijiet regjonali. II-Kumitat tar-Regjuni jixtieq jenfasizza l-fatt li [-obbligi ta’ servizz
pubbliku huma ta’ importanza krugjali minn perspettiva regjonali. Fl-istess hin, trid tigi kkunsidrata l-htiega li kwalunkwe
ajruport regjonali jkun jista’ jigi sostnut biex jilhaq bilan¢ ekonomiku sostenibbli fuq perjodu twil ta’ zmien. II-
konnessjonijiet bl-ajru lejn i¢-¢entri ekonomici u amministrattivi nazzjonali u lejn l-ajruporti ¢entrali ghal trasport ‘il barra
popolati u wkoll ghar-regjuni li bhalissa ghandhom konnettivita hazina ghal ragunijiet ohra. Fhafna kazijiet, sabiex jinholqu
kundizzjonijiet ragonevoli ghall-izvilupp ta’ dawn ir-regjuni, jinhtiegu investiment u ghajnuna operattiva lill-ajruporti
minbarra t-trasport abbazi ta’ akkwist pubbliku, kif ukoll garanzija ta’ slots (take-off u llandjar) fl-eqqel hinijiet tat-traffiku
kummerdjali fl-ajruporti ewlenin sabiex ikun possibbli t-trasferiment lejn destinazzjonijiet interkontinentali u fl-Ewropa.
Dan huwa essenzjali ghall-koezjoni territorjali tal-Unjoni Ewropea, u [-Kumitat tar-Regjuni huwa tal-fehma li dan ghandu
jigi ddikjarat b’'mod car fl-istrategija tal-avjazzjoni. II-Kumitat tar-Regjuni jafferma mill-gdid il-pozizzjoni precedenti tieghu
li l-isforzi tal-Kummissjoni ghandhom jikkoncentraw fuq l-ajruporti magguri, u li l-interventi ta’ ghajnuna mill-Istat ghall-
ajruporti zghar b'medja ta’ traffiku ta’ ingas minn 300 000 passiggier fis-sena ghandhom jaqghu barra mill-kamp ta’
applikazzjoni tal-ghajnuna mill-Istat ghaliex dawn l-ajruporti ma jistax ikollhom effett sinifikanti fuq il-kummer¢ bejn 1-
Istati Membri, peress li l-kapacita strutturali ta’ dawn l-ajruporti ma tippermettilhomx li jkopru l-ispejjez tal-kapital u tal-
operat (") u li I-ghajnuna pubblika ghandha l-ghan li tizviluppa infrastruttura sigura u ekonomikament vijabbli ghat-traffiku
tal-ajru fregjuni b’konnettivita hazina (). Din id-dispozizzjoni ghandha naturalment tkun akkumpanjata minn zieda
sinifikanti fil-livell limitu ghall-ezenzjoni tal-ghajnuna ghall-ajruporti li jipprovdu SIEG (attwalment stabbilit bhala 200 000

(') Opinjoni tal-KtR dwar “Linji gwida tal-UE dwar l-Ghajnuna mill-Istat lill-Ajruporti u lill-Kumpaniji tal-Ajru”, 28 ta’ Novembru 2013,
COTER-V-043 (GU C 114, 15.4.2014, p. 11).

() Ara d-decizjoni tal-Kummissjoni dwar l-ajruport ta’ Angouléme, 23 ta’ Lulju 2014; http://europa.eu/rapid/press-release. MEMO-14-
498 _en.htm.

passiggier fis-sena), u ghandu jerga’ jibda jigi applikat il-limitu fis-sehh qabel l-adozzjoni tal-hekk imsejjah “pakkett
Almunia” dwar is-SIEG, jigifieri miljun passiggier fis-sena. Il-prerekwizit ghal azzjoni bhal din ghandu, madankollu, ikun
dak li livell ragonevoli ta’ konnettivita ma jistax jinkiseb b'mezzi ohra;

17.  huwa tal-fehma li l-applikazzjoni tar-regoli dwar I-ghajnuna mill-Istat, u b’mod partikolari I-Linji gwida tal-UE tal-
2014 dwar [-Ghajnuna mill-Istat lill-Ajruporti u lill-Kumpaniji tal-Ajru, flimkien mar-regoli tal-UE li jirregolaw is-servizzi
ta’ interess ekonomiku generali huma kkumplikati u li dan iwassal ghal incertezzi dwar kif l-awtoritajiet lokali u regjonali
jistghu jipprovdu ghajnuna finanzjarja lill-ajruporti regjonali. L-approc¢ mehud mill-Kummissjoni fdawn il-kazijiet jidher li
jichu hafna Zmien, u ghalhekk huwa xieraq li jigi ¢carat u jithaffef il-pass tal-process tal-awtorizzazzjoni. L-incertezza u d-
dewmien fl-ipprocessar jirriskjaw li jaghmluha izjed difficli li tinghata ghajnuna urgenti sabiex jinzamm livell ragonevoli ta’
konnettivita fir-regjuni periferici, ultraperiferi¢i u zghar u jista’ jkollhom impatt negattiv fuq l-izvilupp ekonomiku ta’ dawn
ir-regjuni;

18.  Brabta mar-revizjoni tar-Regolament ghal Ezenzjoni Generali Shiha (GBER) (*) fejn il-mira hi li tigi ezentata I-
ghajnuna mill-Istat ghal infrastruttura tal-ajruporti mir-rekwizit tan-notifika, il-KtR b’'mod esplicitu jappoggja l-approc¢ tal-
Kummissjoni Ewropea ghal ghajnuna ghall-investiment lill-ajruporti regjonali fejn “Mhuwiex xieraq li jigi stabbilit livell
limitu ta’ notifika rigward l-ammont ta’ ghajnuna, peress li l-impatt kompetittiv ta’ mizura ta’ ghajnuna jiddependi
princ¢ipalment mid-dags tal-ajruport u ma jiddependix mid-daqs tal-investiment.” II-KtR jistenna li l-Kummissjoni Ewropea
tizgura allinjament mal-legislazzjoni ezistenti tal-UE fid-“definizzjonijiet ta’ ghajnuna ghal ajruporti regjonali”;

Ricerka u innovazzjoni

19.  jilqa' b'sodisfazzjon il-fatt li l-istrategija tirrikonoxxi l-importanza tar-ricerka u l-izvilupp kif ukoll tal-innovazzjoni
sabiex tinzamm il-pozizzjoni fuq quddiem nett tal-Ewropa fis-settur tal-avjazzjoni u l-industrija ajrunawtika. II-Kumitat tar-
Regjuni jenfasizza r-rwol tar-regjuni, mhux l-inqas fil-qafas tar-responsabbilta taghhom ghall-hidma ta’ zvilupp regjonali bil-
kooperazzjoni tas-settur pubbliku, is-settur privat u l-qasam akkademiku tar-ricerka, l-izvilupp u l-innovazzjoni. Ir-ricerka
u lHizvilupp li jikkontribwixxu biex jittaffa l-impatt ambjentali tal-avjazzjoni huma ta’ interess partikolari ghall-awtoritajiet
lokali u regjonali. L-izvilupp ta’ soluzzjonijiet kosteffettivi u minghajr l-uzu ta’ fjuwils fossili fl-avjazzjoni huwa ezempju
wiched ta’ qasam importanti ta’ ricerka;

Vetturi tal-ajru minghajr bdot abbord (drones)

20. jemmen li hemm potenzjal qawwi ghall-uzu tad-drones fil-livell lokali u regjonali, b’'mod partikolari fiz-zoni tal-
Ewropa aktar skarsament popolati, u jappoggja l-ambizzjoni li I-Ewropa tkun fpozizzjoni minn ta’ quddiem fl-izvilupp u I-
applikazzjoni tat-teknologija tad-drones. Ezempju ta’ attivita b’potenzjal kbir ghall-izvilupp huwa l-agrikoltura fejn 1-
applikazzjonijiet tat-teknologija tad-drones jistghu jwasslu ghal effi¢jenza akbar fuq perjodu twil ta’ zmien. L-ambitu u I-
firxa tas-servizzi bbazati fuq din it-teknologija huma mistennija jizdiedu b’'mod konsiderevoli ghall-benefi¢c¢ju kemm tan-
negozji kif ukoll ta¢-¢ittadini, izda z-zieda fl-uzu tad-drones tfisser li ghandhom jigu kkunsidrati u indirizzati I-kwistjonijiet
tas-sikurezza fl-ajru u fuq l-art, il-protezzjoni tal-privatezza, ir-responsabbilita, ir-regolazzjoni dwar l-uzu tal-ispettru tal-
frekwenzi tar-radju u l-accettazzjoni pubblika. Fdan il-kuntest, il-KtR wettaq valutazzjoni tal-impatt territorjali tad-drones.
Jixtieq jara wkoll regolazzjoni armonizzata fundamentalment ibbazata fuq ir-riskju ta’ kull uzu tad-drones fil-livell tal-UE,
filwaqt li jitgies il-principju tas-sussidjarjeta, u jenfasizza l-htiega ghal djalogu bejn 1-EASA, li ghandha l-kompitu li
tipproduci tali regolazzjoni fundamentali, u l-atturi rilevanti fil-livell nazzjonali, regjonali u lokali fl-Istati Membri. It-
teknologija tad-drones ser taghti lill-avjazzjoni tip differenti ta’ firxa lokali u regjonali minn qabel, u d-dimensjoni
geografika ghandha tigi rikonoxxuta fil-kuntest tal-legislazzjoni u r-regolazzjoni. Ir-regolamentazzjoni generali armonizzata
dwar id-drones ghandha, barra minn hekk, tinkludi regoli dwar i¢c-certifikazzjoni u l-approvazzjoni tat-tip ghal tahrig
u kwalifiki rigward thaddim u manutenzjoni tad-drones, b’'mod li jigi ggarantit il-moviment hieles ta’ dawn il-professjonisti
kif ukoll il-liberta ta’ stabbiliment ta’ imprizi fi kwalunkwe territorju tal-Unjoni Ewropea;

Il-klima, l-ambjent u l-ippjanar so¢jali intermodali ghall-izvilupp sostenibbli

21.  jinsab sorpriz li t-tibdil fil-klima, li hija wahda mill-akbar sfidi komuni assoluti ghall-futur, inghata trattament
sommarju fl-istrategija. Fdan ir-rigward, jinnota li ghandhom jigu indirizzati |-frammentazzjoni tal-ajru Ewropew u n-

() http://ec.europa.cu/competition/consultations/2016_gber_review/index_en.html.

nuqgas ta’ azzjoni globali ta’ mitigazzjoni bhala fatturi ewlenin li jzommu lura t-tnaqqis ta’ emissjonijiet ta’ diossidu tal-
karbonju. Huwa tajjeb li ssir hidma permezz tal-ICAO biex jinkiseb mekkanizmu globali sabiex jittaffa l-impatt tas-settur
tal-avjazzjoni fuq il-klima, izda dan m’ghandux izommna milli fl-Ewropa jkollna livell oghla ta’ ambizzjoni mil-limitu
stabbilit mill-ICAO, abbazi tal-ghan dwar iz-zamma u t-tishih ta’ standards ambjentali gholjin fuq medda ta’ Zmien, kif
stabbilit fl-istrategija. Ghandha tinghata attenzjoni specjali ghall-mitigazzjoni ta’ kwalunkwe problema ta’ accessibbilta
u kompetittivita li tirrizulta ghar-regjuni skont I-Artikolu 349 tat-TFUE;

22, jiddispjacih li l-industrija tal-avjazzjoni (flimkien ma’ dik marittima) thallew barra mill-ftehim dwar il-klima ta’ Parigi
tas-sena l-ohra. Filwaqt li jfakkar li t-titjiriet fi hdan I-UE huma diga soggetti ghall-iskema tal-UE ghan-negozjar ta’
emissjonijiet (ETS), jinkoraggixxi l-applikazzjoni ta’ mekkanizmu ta’ dan it-tip lil hinn mill-UE biex jigu limitati I-
emissjonijiet tad-diossidu tal-karbonju. Ghal din ir-raguni I-KtR iheggeg bil-qawwi lill-ICAO biex tiehu pass ‘il quddiem
dwar din il-kwistjoni matul id-39 Assemblea li jmiss;

23, jigbed l-attenzjoni ghall-fatt li, fir-rigward tal-impatt fuq il-klima, l-atturi kollha ghandhom responsabbilta komuni,
u li huwa importanti li jkun hemm perspettiva olistika u mhux biss niffokaw fuq l-impatt tat-trasport bl-ajru fuq il-klima. It-
trasport fuq l-art u l-attivitajiet tal-ajruporti jirraprezentaw parti sostanzjali tat-total tal-emissjonijiet tad-diossidu tal-
karbonju fil-livell lokali u regjonali — sa 50 %. L-interazzjoni bejn l-awtoritajiet lokali u regjonali, is-settur privat u I-
ajruporti biex jigu zviluppati soluzzjonijiet intermodali tat-trasport intelligenti favur il-klima hija ezempju ta’ inizjattiva li
tista’ taghmel kontribut sostanzjali biex jittaffa l-impatt fuq il-klima. Bosta ajruporti qed jahdmu b'mod ambizzjuz fuq
programmi li jikkontribwixxu ghal tnaqqis sostanzjali fl-emissjonijiet tad-diossidu tal-karbonju mill-ajruporti fl-Ewropa. 1l-
KtR huwa tal-fehma li l-istrategija tal-avjazzjoni ghandha taghti kas ir-responsabbiltajiet u l-potenzjal tal-awtoritajiet lokali
u regjonali biex jikkontribwixxu b’'mod attiv biex jongsu l-emissjonijiet tad-diossidu tal-karbonju relatati mal-avjazzjoni;

24.  huwa tal-fehma li t-tniggis akustiku mill-ajruplani huwa l-isfida principali li jehtieg li tigi indirizzata sabiex I-
avjazzjoni tal-UE tkompli tizviluppa. Jemmen ukoll li huwa sorprendenti li kwistjoni dagstant kru¢jali ghall-avjazzjoni giet
trattata b'mod daqshekk inadegwat. It-tniggis akustiku marbut mal-avjazzjoni jikkawza problemi kbar ghas-sahha u huwa
ta’ hsara ghall-benessri. L-awtoritajiet lokali u regjonali, minhabba r-responsabilita taghhom ghal sahhet ic-cittadini u s-
sigurta u l-benessri taghhom, kif ukoll ghall-gestjoni tat-territorju, jagdu rwol centrali fil-gestjoni tat-tniggis akustiku
madwar l-ajruporti u l-kunflitti ta’ interess li jirrizultaw minnu;

25.  jixtieq jara wkoll ezami aktar fil-fond tal-effetti l-ohra tal-avjazzjoni fuq l-ambjent, l-izjed l-emissjonijiet fl-arja tal-
NOx u tal-materja partikulata. L-istrategija tirreferi ghar-rizultati mistennija minn progetti ta’ ricerka u zvilupp, bhall-Clean
Sky u SESAR, u tigbed l-attenzjoni ghall-fatt li rapport ambjentali annwali jippermetti lill-UE, lill-Istati Membri u lill-
industrija biex jissorveljaw ahjar il-prestazzjoni ambjentali tas-settur tat-trasport bl-ajru, u l-effettivita tal-mizuri differenti.
[I-KtR jilga’ b’sodisfazzjon tali valutazzjoni sistematika, konsistenti u regolari tal-prestazzjoni ambjentali. Hija ta’ valur kbir
ghall-awtoritajiet lokali u regjonali li ssir disponibbli data flivell geografiku iktar baxx;

26.  huwa tal-fehma li l-istrategija tal-avjazzjoni ghandha b’'mod esplicitu tenfasizza r-rwol centrali li jaqdu l-awtoritajiet
lokali u regjonali, u jheggeg l-izvilupp ta’ forom adatti ta’ kooperazzjoni bejn l-operaturi li jimmmaniggjaw l-ajruporti u I-
awtoritajiet lokali u regjonali. Ghandhom jigu identifikati l-prattiki tajbin bil-ghan li jheggu u jappoggjaw dan it-tip ta’
zvilupp;

27.  huwa tal-fehma li, fir-rigward tal-impatt ambjentali, hemm Zewg approcci bazici li ghandhom jikkomplementaw lil
xulxin. L-ewwel wieched huwa li l-emissjonijiet jigu limitati fis-sors, u l-istrumenti u l-istandards internazzjonali ghandhom
influwenza importanti fdan. It-tieni wiched huwa li jigu limitati l-emissjonijiet lokali ufjew l-impatt taghhom permezz ta’
gestjoni tat-territorju effettiva u mizuri ohrajn fil-livell lokali u regjonali bil-kooperazzjoni tal-awtoritajiet lokali u regjonali
u r-rapprezentanti tal-ajruporti u s-settur tal-avjazzjoni. Madankollu, l-importanza tal-ippjanar fil-livell lokali u regjonali
u r-rwol ewlieni tal-awtoritajiet lokali u regjonali fdan ma jigux ikkunsidrati fl-istrategija, u dan huwa nuqqas gravi.

Brussell, it-12 ta’ Ottubru 2016.

